
AURTENGO udan 
'XIII. Cursos de Verano' 
delakoak antolatu ditu UPV 
delakoak ('Universidad del 
País Vasco', jakina). Egun 

hauetantxe ikusi ditugu Fakultateetako hor-
metan gai-zerrendak eta gainerako zertze-
ladak. 

Hamabost sail daude aurten. Bat euska-
raz, eta gainerako hamalauak gaztelaniaz. 
% 6 bakarrik geure hizkuntzaz... Uste duzue 
kataluñako uda-ikastaroetan % 94a gazte-
laniaz burutzen direnik? 

Hori bakarrik ez. Euskaraz, egingo den 
sail bakarra, hau da: "H Saila: Hizkuntza eta 
Literatura'. 

Frantsesez ez dago sailik batere; baina 
gaztelaniaz hamalau. Euskaraz ez dakiten 
ipartarrez zer diote 'Cursos de Verano' 
hauen antolatzaileek? 

«La Universidad del País Vasco/Euskal 
Herriko Unibertsitatea prestará particular 
atención al estudio de la cultura vasca; y 
dentro de ella al euskara, especialmente en 
sus aspectos científicos y técnicos» (Esta-
tutos de la Universidad del País Vasco, 
Art. 8; 18 de Marzo de 1985; Decreto 
70/1985). 

Badirudi, legea eskutan, XIII. Udako 
Ikastaroen antolatzaileen kontra, erabaki 
gogorrak hartu behar liratekeela. Batez ere 
Jose R. Etxebarria, Gorostiaga, Xamardo, 
eta gainerakoen aurkako gogorkeria ikusita. 

Baina, gauden lasai! 
'Cursos de Verano' horietan (eta ez ho-

rietan bakarrik) euskara ostikopetzea ez da 
bekatu. Buesa lekuko aparta! 

Bekatu bakarra hemen Euskal Unibertsi-
tatean eta Euskal Herrian sinestea. 

'Made in Spain' guztiak, zilegi eta eska-
lafoi-iturri. 




